
shrIrAjarAjeshvaryaShTakam

శ్రీరాజరాజేశ్వర్యష్టకమ్ 

అంబాష్టకమ్
॥ అథ శ్రీరాజరాజేశ్వర్యష్టకమ్   ॥

అమ్బా శామ్భవి చన్ద్రమౌలిరబలాఽపర్ణా  ఉమా పార్వతీ
కాలీ హైమవతీ  శివా త్రినయనీ  కాత్యాయనీ భైరవీ  ।

సావిత్రీ నవయౌవనా శుభకరీ సామ్రాజ్యలక్ష్మీప్రదా 
చిద్రూపీ  పరదేవతా భగవతీ శ్రీరాజరాజేశ్వరీ  ॥ ౧॥

అమ్బా మోహినీ దేవతా త్రిభువనీ  ఆనన్దసందాయినీ
వాణీ పల్లవపాణివేణుమురలీగానప్రియా   లోలినీ ।

కల్యాణీ ఉడురాజబిమ్బ వదనా ధూమ్రాక్షసంహారిణీ
చిద్రూపీ  పరదేవతా భగవతీ శ్రీరాజరాజేశ్వరీ  ॥౨॥

అమ్బా నూపురరత్నకఙ్కణధరీ కేయూరహారావలీ
జాతీచమ్పకవైజయంతిలహరీ  గ్రైవేయకైరాజితా   ।

వీణావేణువినోదమణ్డితకరా  వీరాసనే సంస్థితా
చిద్రూపీ  పరదేవతా భగవతీ శ్రీరాజరాజేశ్వరీ  ॥ ౩॥

అమ్బా రౌద్రిణి  భద్రకాలి  బగలా జ్వాలాముఖీ వైష్ణవీ 
బ్రహ్మాణీ  త్రిపురాన్తకీ  సురనుతా దేదీప్యమానోజ్వలా ।

చాముణ్డా శ్రితరక్షపోషజననీ  దాక్షాయణీ వల్లవీ
చిద్రూపీ  పరదేవతా భగవతీ శ్రీరాజరాజేశ్వరీ  ॥ ౪॥

అమ్బా శూలధనుః కుశాఙ్కుశధరీ అర్ధేన్దుబిమ్బాధరీ 
వారాహీమధుకైటభప్రశమనీ   వాణీ రమాసేవితా ।

మల్లాద్యాసురమూకదైత్యమథనీ   మాహేశ్వరీ చామ్బికా
చిద్రూపీ  పరదేవతా భగవతీ శ్రీరాజరాజేశ్వరీ  ॥ ౫॥

అమ్బా సృష్టివినాశపాలనకరీ  ఆర్యా విసంశోభితా
గాయత్రీ ప్రణవాక్షరామృతరసః  పూర్ణానుసంధీ  కృతా ।

1

ఓఙ్కారీ వినతాసుతార్చితపదా ఉద్దణ్డ  దైత్యాపహా
చిద్రూపీ  పరదేవతా భగవతీ శ్రీరాజరాజేశ్వరీ  ॥౬॥

అమ్బా శాశ్వత ఆగమాదివినుతా ఆర్యా మహాదేవతా
యా బ్రహ్మాదిపిపీలికాన్తజననీ  యా వై జగన్మోహినీ ।

యాపఞ్చప్రణవాదిరేఫజననీ యా చిత్కలా మాలినీ
చిద్రూపీ  పరదేవతా భగవతీ శ్రీరాజరాజేశ్వరీ  ॥ ౭॥

అమ్బాపాలితభక్తరాజదనిశం అమ్బాష్టకం  యః పఠేత్
అమ్బాలోలకటాక్షవీక్ష లలితం చైశ్వర్యమవ్యాహతమ్  ।

అమ్బా పావనమన్త్రరాజపఠనాదన్తే  చ మోక్షప్రదా
చిద్రూపీ  పరదేవతా భగవతీ శ్రీరాజరాజేశ్వరీ  ॥౮॥

ఛన్దఃపాదయుగా  నిరూక్తాసునఖా శిక్షాసుజఙ్ఘాయుగా
ఋగ్వేదోరూయుగాయజుర సుజధనాంయా సామవేదోదరా ।

తర్కావిత్తికుచా శ్రుతి  స్మృతికరా కావ్యరవిన్దాననా
వేదాన్తామృత లోచనా భగవతీ శ్రీరాజరాజేశ్వరీ  ॥౯॥

అమ్బా శాఙ్కరీ భారద్వాజగమనీ ఆర్యా భవానీశ్వరీ
యా అమ్బా మహిషాసురప్రమథినీ  వాక్చాతురీ సున్దరీ  ।

దుర్గాఖ్యా  కమలా నిశుమ్భ దమనీ దుర్భాగ్య విచ్ఛేదినీ
చిద్రుపా  పరదేవతా భగవతీ శ్రీరాజరాజేశ్వరీ  ॥ ౧౦॥

అమ్బా శ్యామల ఏకదన్తజననీ అత్యున్నతికారిణీ
కల్యాణీ వ్రజరాజపుత్రజననీ   కామప్రదా  చన్ద్రికా  ।

పద్మాక్షీ త్రిదశేశ్వరీ  సురనతా దేదిప్యమానోజ్వలా
చిద్రుపా  పరదేవతా భగవతీ శ్రీరాజరాజేశ్వరీ  ॥ ౧౧॥

యాదేవీ శివకేశవాది జననీయా వై జగద్రుపిణీ
యా బ్రహ్మాదిపి  పీలీకాన్త జగతా మానన్దసన్దాయినీ   ।

యావై చ ప్రణవద్  విరేఫజననీయా చిత్కలామాలినీ
సా మాయా పరదేవతా భగవతీ శ్రీరాజరాజేశ్వరీ  ॥ ౧౨॥

॥ ఇతి భక్తరాజవిరచితం శ్రీరాజరాజేశ్వర్యష్టకం   సమ్పూర్ణమ్  ॥

Verses 1-8 are attributed to Shankaracharya.

Verses 9-12 are found in different versions some giving

authorship to bhaktarAja. The sequence of

verse numbers is likely to be different.

Eన్చోదేద్ అన్ద్ ప్రూఫ ़్రేఅద్ బ్య్ ఖ़పిల షన్కరన్
Oచ్తోబేర్ ౨౦ ౧౯౯౮

